
				এই পাতাটির মুদ্রণ সংশোধন করা প্রয়োজন। 
Hybr অমরনাথ !
অমর। ও ! ই ই স্থা। ওঁর নাম যে আমি পেটুরিয়টে দেখিচি । উনি এই গত এম, এ, পরীক্ষাতে ফাস্ট হয়েচেন । ( মুসারের প্রতি ) যেমন কোন স্থানে একটি মনোহর পুষ্প বিকশিত হলে তাকে দ্যtখবার পুর্ব্বে বাতাসের দ্বারা তার সৌরভ পাওয়া যায়, তেমনি জনশ্রুতির দ্বারা আমরা আপনাকে দর্শনের পুর্বেই আপনার গুণের সৌরভ পেয়েচি ।
স্বসার। আপনাদের চরিত্র আমার আদর্শ, আপনাদের অনুগ্রহই আমার লক্ষ্য, সেইই আমার আকাঙ্ক্ষা ।
অমর। তা আপনার আকাঙক্ষ কোর্তে হবে না। কেন না খাদ্যের নিকটে ক্ষুধা আপনি বায়, যেখানে ধন থাকে লোভ গিয়ে তার শরণাগত হয়, তেমনই যেখানে গুণ থাকে শ্রেদ্ধা আপনি গিয়ে তার বশ
হয় ।
মতি । ভাল তোমার সেকেনৃ ক্লাস গাড়ীতে আসবার কারণ কি ? যেমন কোন প্রণয়ী ব্যক্তির সঙ্গে অনেক দিনের পরে সাক্ষাৎ কোর্ভে তার বাড়ীতে গিয়ে যদি দ্যাখা যায় যে সে বাড়ীতে অন্য কথগুলি অপরিচিত লোক বাস কোরে আছে তা হলে মনের যেমন এক প্রকার ভুলো ভট্টক ভাব হয়, তোমাকে ফাস্ট ক্লাস গাড়ীতে না দেখতে পেয়ে, আমাদের তেমনি হয়েছিল । s &
অমর। তার একটু কারণ ছিল । ঐ সেকন্ ক্লাস গাড়ীতে আমার প্রাচীন আলাপী একটি লোক ছিলেন। তিনি রেলওয়েতে কর্ম্ম করেন, ত্রিশটি টাকা বেতন পান । র্তার সঙ্গে কলিকাতায় দ্যাখা হল—তিনিও দেশে আসবার জন্যে সেকমৃ ক্লাস পাস পেয়েচেন । তা একত্র যখন আসা হল তখন আমি ফাস্ট ক্লাসে আসাটা তো ভাল হয় না । আর তার অপেক্ষ দুজনে কথা বার্ত্ততে বরং অধিক মুখে আসা গেল।

